
						వికీసోర్స్ నుండి

					

					


					
					
					ఈ పుట ఆమోదించబడ్డది

క్కని సొత్తౌటఁ దలంచి ప్రాణముల బిగ్గంబట్టుటేకాక యే

మని జీవింతును దిక్కుమాలి కడుహేయంబైన దాస్యంబునన్?




పూజ్యుడా! ఈ దీనురాలికి నిప్పుడెవ్వరు తోడురాఁ గలరు? చూడు,



సీ. కొడుకా! యటంచు నా పడు నవస్థకు జాలి

          గొని యేడ్చు నలదిశాంగనలె తోడు

తన జంటంబాసి మింటను గూవు కూవు మంచు

          శోకించు నల చక్రవాకి తోడు

ననుఁ నూరడింప హోరని యేడ్చు లోక పా

          వనియగు గంగా భవాని తోడు

నను జూచిఁ బొటబొట మని మంచు కన్నీరు

          లం గార్చు తీవెయిల్లాండ్రు తోడు



  	ఆపదలకై వారి నా యన్న వారి

        దిక్కులేనట్టి నా వంటి దీనసతికిం

        కాశీ విశ్వనాథుడే కలడు తోడు

        కడమ తోడేడ నాకు నో కాటిఱేఁడ!




మహానుభావుఁడా! నీవు నాకు గడు బూజ్యుడవుగా దోచుచున్నాడవు. నేనీ కాశీ పురంబున నొక బ్రాహ్మణుని యిం
ట దాసిని. నా పే రంసనారి యందురు. ఈ చనిపోయినవాడు మదేక పుత్రుఁడు, వీనిని నేఁటి సాయంసమయమున



చ. 	అడవికి బోయిఁ గట్టెలఁ గుశాదుల దెమ్మను ఱేని యాన ని

య్యడ కరుదేర నాదు దురదృష్టముచే బెనుబాముచేత నీ

కొడుకున కీ నవాంగనజునకున్ మరణమ్ము ఘటిల్లెనయ్య నా

పడు దురవస్థ యేమనుచుఁ బల్కుదు? దుఃఖము పొంగి పొర్లెడున్




హరి - (స్వగతము) ఏమిది? ఈ మానినిం జూచినప్పటి నుండియు నా హృదయ మకారణముగా దుఃఖ సంకులం బగుటయే కాక విశేషించి



ఉ. 	ఈయలివేణి నోట వచియించెడు నొక్కొక్కమాట యొక్క వ

జ్రాయుధమై పెకల్చెడు శిలాకృతియ గాంచిన నాదు మానసం

					వర్గం: 	ఆమోదించబడ్డవి




				

			
			
		

		
			

		 ఈ పేజీలో చివరి మార్పు 8 ఆగస్టు 2018న 16:44కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

